
				Halaman ini tervalidasi



PERSETOEDJOEAN JANG TERSEMBOENI.








dasar atas boekti, bahoea semoea jang ada di ini doenia bersifat fana, tida bisa kekel selamanja, dan segala apa jang terlahir moesti alamken itoe ampat rintakan dari kahidoepan jang dimoelai dengen lemah dan tida berdaja, komoedian bagoes dan koeat, lantes djadi toea dan berpenjakitan, aken achirnja djadi moesna kombali.

Laen dari itoe, menoeroet natuur wet, segala jang penting di ini alam ada saling mengimbangi satoe pada laen, hingga apa jang bertambah terlaloe banjak boekan mendjadi koeat, hanja semingkin lemah, dan malah mendjoeroes pada kamoesna'an. Inilah ada dari lantaran, boeat machloek jang hidoep, itoe djoemblah jang semingkin banjak membikin pergoeletan
hidoepnja semingkin soeker, kerna kakoerangan makanan dan sabaginja, hingga itoe pertambahan melekasken datengnja kamoesna'an.


Dalem kalangan economie orang bisa liat tjonto jang njata sekalih atas kabenerannja ini peladjaran. Kapan samatjem hatsil boemi kaloear terlaloe banjak, harganja lantes merosot hingga itoe matjem tetaneman orang tida maoe oesahaken lagi. Pendeknja, apa sadja jang selaloe bertambah banjak lantes koerang dapet pengharga'an, baek dalem perdagangan maoepoen dalem anggepan oemoem, hingga achirnja merosot dengen keras dan djadi lebih ketjil djoemblahnja dari-pada sabelon bertambah. Jang kamamoeran ada djadi permoelahan dari kasoekeran itoelah soedah tertjatet beroelang-oelang dalem hikajat. Inilah ada dari lantaran, kamamoeran menimboelken kalojaran, kateledoran dan kamalesan, sifat-sifat mana dengen pasti sekalih aken mengantar manoesia pada kamelaratan.(Ajat 1).

